
BIJELJINA U centru grada

Maskirani napadači upali u kiosk i opljačkali radnice
Prema izjavama očevidaca, sve se dogodilo u roku od dvije minute

Nepoznati maskirani razbojnici opljačkali su kiosk/mjenjačnicu koja posluje u
sastavu preduzeća „Rotal“, u strogom centru grada. Prema izjavama
očevidaca, sve se dogodilo u roku od dvije minute. 

Dvojica maskiranih napadača upala su u kiosk i od dvije radnice koje su u
tom trenutku radile u tom prodajnom objektu oteli su, uz prijetnju pištoljem,
za sada nepoznatu količinu novca. 

Na mjestu razbojništva nalazi se nekoliko policijskih vozila, a inspektori za
rasvjetljavanje kriminalnih djela uzimaju izjave i tragove. Dežzurni operativni
u Policijskoj upravi Bijeljina kratko nam je rekao da policija preduzima
neophodne mjere i radnje kako bi ušla u trag razbojnicima. Oni su nakon
razbojništva pobjegli u nepoznatom pravcu.

Prije nepuna dva mjeseca radnici koja je radila u računovodstvu „Rotala“ na
ulici su nepoznati razbojnici oteli veliku količinu novca, nezvanično se priča o
cifri od 150.000 eura. Ovo preduzeće, osim nekoliko mjenjačnica, bavi se i
prodajom nekretnina.

